
tíðindi

Positiv tekin í tølunum

Pengarnir floyma inn til Bakkafrost
brunnbátur skal sum nevnt 
byggjast, og harumframt 
skal Bakkafrost vera ført 
fyri at framleiða enn størri 
smolt. Við at økja støddina 
úr 100 gram upp í 150 gram 
ber til at stytta tíðina, laks­
urin svimur í sjónum. Harvið 
gerst framleiðslan meira 
effektiv. Og sum tað fjórða 
skal framleiðsluorkan á 
Havsbrún økjast úr 100.000 
tonsum upp í 170.000 tons av 
alifóðri um árið. Tilsamans 
er talan um íløgur fyri 1,1 
milliard krónur, næstu fimm 
árini.

- Hesar íløgur gera vit 
fyri at varðveita okkara 
kappingarføri á altjóða 
marknaðinum. So tí er 
neyðugt at vit tjena pengar, 
staðfestir Regin Jacobsen.

Góða gongdin í fjør fær tó 
ikki felagið at framskunda 
íløguætlanina ella leggja 
nýggjar íløgur afturat.

- Nei, vit hava gjørt eina 
rættiliga stóra og ambitiøsa 
fimm ára íløguætlan, og 
hana halda vit okkum í 
høvuðsheitum til, sigur 

Regin Jacobsen og leggur 
afturat:

- Tað er tí umráðandi 
at man tjenar pengar, so­
leiðis at man er førur fyri 
at gjøgnumføra slíkar, 
ambitiøsar ætlanir.

óvissu. Eg eri ikki heilt trygg­
ur við, at búskapurin skal 
vera so tengdur at uppsjóvar­
fiskiskapinum, sum hann 
er ídag. Vit vita til dømis 
ikki, hvussu leingi við hava 
makrel í teimum nøgdum, 
vit síggja ídag, sigur Sigurd 
Poulsen og leggur afturat:

- Mær dámar ikki heilt 
tað elementið av hepni, sum 
aktuellu tølini byggja á. Vit 
hava verið heppin við upp­
sjóvarfiskiskapinum, sam­
stundis sum botnfiskurin 
hevur verið illa fyri. Og hetta 
hepni sæst aftur í búskapi­
num, sigur Sigurd Poulsen.

FAKTA

Úrslitið hjá Bakkafrost fyri fyrstu nýggju mánaðirnar var 
553 milliónir krónur fyri skatt og 451 milliónir krónur 
eftir skatt. Úrslitið fyri triðja ársfjórðing 2013 var 244 
milliónir krónur fyri skatt og 200 milliónir krónur eftir 
skatt. 

Í 2011 hevði Bakkafrost 335 milliónir krónur í yvirskoti, 
og í 2012 var yvirskotið 323 milliónir krónur. 

Roknskapurin fyri 2013 verður lagdur fram á 
keypsskálanum í Oslo 25. februar.

Kelda: Hagstovan

Góða gongdin hjá 
Bakkafrost sæst aftur  

á keypsskálanum í 
Oslo. Partabrævið 
er síðsta árið farið 

úr kurs 54  og 
nærkast nú 90

Alivinnan er veruliga eitt 
sterkt bein undir búskapi­

num, og hon er eisini blivin 
meira støðug síðstu árini, 

staðfestir  Sigurd Poulsen, 
stjóri í Landsbankanum

2013 verður besta árið nakrantíð, sigur 
Regin Jacobsen, stjóri á Bakkafrost


